Sinir-Əzələ Ötürücülüyündə Xolinesterazanın Rolu
  Sinir-əzələ  birləşməsində sinir uclarından ifraz olunmuş asetilxolini sürətlə parçalamaq qabiliyyəti olan xolinesteraza olur. Əgər nəzərə alsaq ki, təbii şəraitdə əzələyə birbirinin ardınca tez tez təkrar olunan sinir impulsları daxil olur və asetilxolin ilkin porsiyasından depolyarizasiya olunmuş postsinaptik membranın növbəti asetilxolin təsirinə həssaslığı azalmış olur, onda bu prosesin əhəmiyyəti aydınlaşır. Bir-birinin ardınca gələn sinir impulslarının normal oyandırıcı təsirgöstərə bilməsi üçün, onlardan hər biri gələnədək əvvəlki mediator porsiyasının yığışdırılması (parçalanması) zəruridir. Bu funksiyanı xolinesteraza yərinə yetirir. Asetilxolin molekulu parçalanarkən ondan azad olunmuş xolin presinaptik membranda olan xüsusi nəqliyyat sistəmi vasitəsi ilə yənidən sinir ucuna qayıdır.
  Bir sıra farmakoloji agentlər vardır ki, onlar xolinesterazanın fəallığını kəskin azalda bilirlər. Onları xolinesteraza ingibitorları və ya antixolinesteraz maddələr adlandırırlar. Belə maddələrə prozerin, ezerin, prostiqmin, qalantamin aiddir.
   Əgər bu maddələrdən hər hansı biri sinir-əzələ birləşməsinə təsir edərsə, postsinaptik potensialın amplitudu böyüyər və davam müddəti uzanar.
  Xolinesteraza ingibitoru təsir etdikdə sinirin ritmik qıcıqlandırılması  zamanı ULP-nin nəzərə çarpacaq dərəcədə summasiyası baş vərir ki, bu da postsinaptik membranın dayanıqlı depolyarizasiyasına və impulsun sinirdən əzələ lifinə keçməsinin blokadasına gətirib çıxarır. Bu zaman postsinaptik membranın dayanıqlı depolyarizasiyası lifin qonşu sahələrində, membranın natrium kanallarını inaktivasiya etmək və kalium keçiriciliyini dayanıqlı şəkildə artırmaqla (katodik depressiya vəziyyəti) oyanma qabiliyyətini zəiflədir.
  Qeyd etmək lazımdır ki, ingibitor olmadıqda belə sinirin qıcıqlandırılma tezliyi çox olduqda, xolinesteraza sinir ucndan ifraz olunmuş asetilxolini tam parçalamağa imkan tapmadığına görə hər impuls nəticəsində törənən postsinaptik potensiallar (ULP) toplanırlar. Potsinaptik potensialın toplanması nəticəsində membran get-gedə daha çox depolyarizasiya olunur. 
